
				এই পৃষ্ঠাটোৰ বৈধকৰণ হৈছে

কুমৰ-হৰণ





মদন কৰিলেক পৰিঘ প্ৰহাৰ।

মুদ্গৰ হানিলন্ত হৰিৰ কুমাৰ॥

মুদ্গৰ পড়িয়া শঙ্কুবাণ গৈলা মৰি।

থাকিলা মদনে হাতে পৰিঘক ধৰি॥

গোটে গোটে খেদি আইল ঊনশত বাণ৷

কামদেৱে সবাকো পেষিলা যমস্থান॥

এগোটাৰ অস্ত্ৰে আউৰ গোট মাৰে ৰঙ্গে।

ঊনশত বাণ সংহাৰিলা মহা খঙ্গে॥

আউৰ অসংখ্যাত হস্তী ঘোৰা বহুতৰ।

লেখা জোখা নাহি পেষিলন্ত যমঘৰ॥

অদ্ভুত কৰিয়া প্ৰজা পেলাইলা সংহৰি।

নিগুটি কৰিয়া সবে সংহাৰিলা অৰি॥

সেহি বেলা সামে গণপতি ভৈলা ৰণ।

শুনিয়োক কথা অভিমন্যুৰ নন্দন॥

মুষিকত চড়ি গণপতি ধাইল আসি।

দেখি সামে আগ ভেণ্টিলন্ত ৰঙ্গে হাসি॥

যিবেলা গৌৰীৰ গৰ্ব্ভে ভৈলা উতপন্ন।

তোমাক চাহিবে আইল যত দেৱগণ॥

ত্ৰিদশক দুৰ্গা বুলিলন্ত হেন বাণী।

পুত্ৰৰ সন্দেশ বস্তু কিবা আছা আনি॥

